
CONVENIO PARA A XESTION E MANTEMENTO DO VIARIO E DAS INSTALACIONS ADICADAS
AOS SERVICIOS DE SANEAMENTO E ABASTECEMENTO NO DOMINIO PUBLICO PORTUARIO
COMPETENCIA DE PORTOS DE GALICIA NO CONCELLO DE FISTERRA.

Jose Antonio Alvarez Vidal, en nome e representacién da Entidade Piblica Empresarial Portos
de Galicia (en diante, Portos de Galicia), na sua calidade de Presidente, cargo para o que foi
nomeada por Decreto 101/2023, do 29 de xullo (D.O.G. do 30 de xufio) e domicilio en Poligono
Fontifias, Area Central, 5A 62. 15707, Santiago de Compostela (A Corufia), actuando en virtude
das facultades que a tal efecto lle confiren os artigos 12.3.a) e 12.3.g) da Lei 6/2017, de 12 de
decembro, de EPE Portos de Galicia (D.O.G. do 14.12.2017).

Doutra parte, Dna Aurea Dominguez Sisto Alcaldesa-Presidenta do Concello de Fisterra, con
domicilio aos efectos deste convenio en Rua Santa Catalina n®1; 15155 Fisterra (A Corufia),
facultado para este acto en virtude das competencias que lle recofiece o artigo 21.1.b) da Lei
7/1985, de 2 de abril, reguladora das bases do Réxime Local e 0 61.1° a) da Lei 5/1997, do 22 de
xullo, de Administracién Local de Galicia.

Ambalas duas partes, na calidade na que cada unha intervén, recofiécense mutuamente a
capacidade legal necesaria para o outorgamento deste convenio e para o efecto,

EXPONEN

A entidade publica empresarial Portos de Galicia, conforme aos artigos 1, 2 e 4 da sua lei
6/2017, de 12 de decembro, de Portos de Galicia, ten entre os seus obxectivos basicos, o
fomento das actividades comerciais e industriais relacionadas co trafico portuario, a
integracion dos portos no entorno municipal e social dinamizando a actividade portuaria e
cultura do mar, e en xeral o fomento da actividade econdmica no eido dos portos en beneficio
da comunidade concentrada na sda zona de influencia.

Pola configuracion xeografica dos nosos portos chegan a mesturarse os usos portuarios e os
servicios prestados aos nosos usuarios profesionais cos servicios que se prestan & cidadania
en xeral e moitas das redes de servicios e as instalaciéns a eles dedicadas dan resposta a
ambas necesidades. Son exemplos claros as redes de saneamento (tanto de pluviais como de
fecais) ou abastecemento, asi como os viarios de usos compartidos e urbanizados cuns
estandares adecuados aos usos cidadans.

Por todo isto é basico dispofier de informacion suficiente do discorrer das canalizaciéns que
conforman estas redes asi como da configuracién dos seus elementos e instalacién asociadas
e dispofier de ferramentas de mantemento e control que permitan una xestién eficiente das
mesmas. Asi mesmo requirese que a asignaciéon de medios e funciéns sobre os espazos se
regulen dun modo claro e concreto que permitan a eficiencia no mantemento e a garantia de
seguridade no seu desfrute.

Pola sua banda, o Concello de Fisterra en base a Lei 7/1985, de 2 de abril, reguladora das bases
do Réxime Local e a Lei 5/1997, do 22 de xullo, de Administracién Local de Galicia, para dar
cumprimento as suas funciéns estd interesado en prestar de modo eficiente os servicios
basicos da sua competencia que historicamente se tefien implantado en chan portuario pola
sua configuracién orografica. En particular ten interese en que o viario portuario se desenvolva
cuns estandares adecuados ao emprego cidadan.

No ano 2006 Portos de Galicia, dentro das actuacions comprendidas no denominado “Plan de
Dinamizacién-Plan Galicia” levou a cabo unha importante actuacién de remodelacién integral
das instalaciéns portuaria e da fachada maritima desta vila marifieira, co fin de rexenerar e
conservar, tanto a fachada maritima coma as propias instalaciéns portuarias, incidindo nos
seguintes aspectos:

- Definicion e separacion das zonas dedicadas a usos estritamente portuarios da zona de
contacto porto-nucleo urbano
- Urbanizacién de ambas zonas, con melloras nos pavimentos, instalacién de servizos e
remodelacién do mobiliario urbano e industrial
- Renovacién das fachadas das edificacidons portuarias existentes, adaptandoas 6 novo
aspecto do conxunto portuario
Froito desta actuacion, Fisterra e o seu porto, tefien unha configuraciéon na que existen uns
espazos de clara integracién no nucleo urbano e destinados é desfrute e esparcimento de
vecifios e visitantes desta vila, claramente diferenciados dos espazos estritamente portuarios;
nunha zona de interconexién do porto co nucleo de poboacién, servindo asi de solucién de
continuidade entre a poboacién e o porto cun uso fundamentalmente aberto 6 publico.

Por outra banda, coma consecuencia do paso do tempo e dunha elevada Intensidade Media
Diaria de vehiculos pesados que empregan o vial de acceso ao porto de Fisterra, tanto de
camions que prestan servizo a lonxa do porto, coma és autobuses de lifia e turisticos, ademais
doutro tipo de camiodns (servizo de lixo, hostalaria, etc); o pavimento atépase deteriorado,
presentando rodeiras e socavéns ao longo do seu percorrido.

Finalmente, o Concello de Fisterra solicitou a Portos de Galicia autorizacién para a realizacion
da obra de “Mellora do firme na rtia Federico Avila”, en base ao proxecto construtivo do mesmo
nome, asinado o 1 de xaneiro de 2021 polo técnico D. Alfonso Botana Castelo

A vista do anterior, polas razéns expostas, e tendo en conta a configuracion xeografica do
porto de Fisterra, no que se mesturan os usos portuarios e servizos prestados 6s profesionais
do mar cos servizos prestados & cidadania en xeral, considérase que a figura mais axeitada
para regular estes usos € a do establecemento dun convenio de colaboracién asinado entre a
EPE Portos de Galicia e o Concello de Fisterra, para a conservaciéon e mantemento dos espazos
de urbanizacién, esparcimento e integracién porto-cidade; destinados esencialmente ao
desfrute da cidadania, asi como dos servicios urbanos prestados nos devanditos espazos.

CLAUSULAS
PRIMEIRA. OBXECTO. -

O obxecto do presente convenio é o establecemento das bases de colaboracién entre Portos
de Galicia e o Concello de Fisterra para:

1.- Conservacion e mantemento do viario indicado no plano adxunto asi coma das redes
e instalacions de saneamento e abastecemento de execucién municipal que se ubican en
dominio publico portuario.

2.- Auxilio e cooperacién na regulacién de trafico nos viais portuarios abertos a uso
xeral comun urbano e recollida de residuos

3.- Execucién das obras do proxecto de "Mellora do firme na rta Federico Avila” asinado
0 1 de xaneiro de 2021 polo técnico D. Alfonso Botana Castelo.

SEGUNDA. COMPROMISOS DO ENTE PUBLICO PORTOS DE GALICIA

Portos de Galicia, autoriza a intervencion do concello de Fisterra nos terreos de dominio
publico portuario aos efectos de

1.- Prestacidons de servicios urbanos (abastecemento e saneamento) obxecto do
presente acordo segundo plano anexo a este.

2.- A intervencién do Concello no auxilio e cooperacién na regulacién de trafico nos
viais portuarios abertos a uso xeral comun urbano e recollida de residuos

3.- A realizaciéon do mantemento integral do viario e superficies de esparcemento,
barandas, redes de servizos, etc, indicados nos planos que se acompafian e que definen o
ambito de aplicacién do presente convenio integrados na trama portuario- urbana, sen que
esta autorizacion implique a perda das facultades de xestién e explotacién vencelladas aos
fins de Portos de Galicia nin supén un cambio de titularidade ou cualificacién xuridica dos bens
cedidos.

4.-Comprometese a autorizar ao concello & instalaciéon de contedores estancos de
residuos para a posterior xestion dos mesmos polo concello

Ademais, Portos de Galicia mellorara e reforzara o vial antedito, co fin de rehabilitalo e
mellorar a seccion de firmes e pavimentos, de xeito que sexa capaz de soportar as cargas de
trafico s que estd sometido, e cuns estandares adecuados ao disfrute cidadan e & sua
integracion do porto coa trama urbana tal e como consta no proxecto adxunto.

TERCEIRA. COMPROMISOS DO CONCELLO DE FISTERRA

Condicidns xerais

1. INVENTARIO: O Concello incorpora como Anexo | deste convenio a informacién
detallada das canalizaciéns asi como os elementos e instalaciéns ou puntos singulares que
conforman cada rede de servicio municipal en chan portuario. En particular aporta:

a) Un listado a modo de inventario con indicacién dos pardmetros principais: (1)
localizaciéns en coordenadas UTM incorporables a GIS do comezo e finalizacién dos tramos,
conexiéns e elementos singulares (rexistros, puntos de vertido, cadros, etc.), (2) lonxitudes, (3)
seccions, (4) materiais, e (5) outros pardmetros que caractericen a rede como a sla capacidade
(5a) e as acometidas existentes (5b).

b) Representacion grafica en plano .dwg editable dos elementos inventariados.

2. ORDENANZAS DE SERVIZOS E NORMAS RELACIONADAS: O Concello incorpora como
Anexo Il as ordenanzas reguladoras relacionadas cas prestacidns dos servicios detallados

neste convenio. Adicionalmente indicarase se o/s servicio/s se presta/n por xestion directa ou
por terceiros en virtude de contrato administrativo.

No caso das instalaciéns de alumeado, remitirase copia do boletin e do contrato de
subministro formalizado para garantir o pago dos consumos propios.

3. ACTUALIZACION DA INFORMACION: Tanto o Anexo | coma o Anexo Il deberan ser
actualizados cada vez que unha modificacién o requira. Serd o Concello o que tefia a obriga de
remitir dita actualizacién xunto coa solicitude de modificacién que quedard incorporada ao
presente convenio.

4. MANTEMENTO E GARANTIA DE SERVICIO: O Concello asume o mantemento ordinario
e extraordinario da totalidade da rede da sua xestién é atenderd as avarias que se poidan
producir nela, obrigdndose a reparalas nos prazos establecidos nas suas ordenanzas . Calquera
actuacién debera ser comunicada previamente & xefatura de zona de Portos de Galicia para a
sUa autorizacién. Débese acordar pola comisién de seguimento do convenio, que dara traslado
para a sua aprobacién polos 6rganos competentes. As ditas actuacién, en todo caso,
implicaran a actualizaciéon do inventario do anexo |. De ser preciso unha intervencién de
urxencia a dita comunicacion extemporanea debera acreditarse de xeito suficiente.

5. PERMISOS: O Concello é responsable de tédolos permisos relacionados coa prestacion
do servicio obxecto de convenio, en particular de téddalas tramitaciéns relacionadas con puntos
de vertido, control de calidade das augas ou legalizacién sectorial das redes e instalacién ante
os drganos competentes. Asi como as autorizacions sectoriais en materia de medio ambiente
e patrimonio cultural, no seu caso.

6. TRAMITACION DE ENGANCHE A REDE

a. O Concello (ou no seu caso a empresa xestora do Servizo) no marco das suas
competencias sera o responsable da tramitacion das autorizaciéns de enganche as redes que
reciban dos particulares, sen perxuizo da execucién da actuacion que se detalla no punto 7.

b. As solicitudes que poida recibir Portos de Galicia que non provefian do mesmo Concello
ou de persoa xuridica subrogada na sua posicién non serdn admitidas e seran devoltas ao
usuario non portuario.

C. Se a necesidade de enganche ou acometida provira dun usuario portuario, Portos de
Galicia podera decidir de xeito alternativo remitila ao Concello para a sua tramitacién ou
autorizar o dito enganche, incorporandoo ao correspondente titulo administrativo de
titularidade do solicitante, de por si coa soa comunicacién ao Concello de dita actuacién,
sendo neste caso Portos de Galicia o responsable da actualizacién do inventario e dos planos.

7. EXECUCION DE ACOMETIDAS:

a. O Concello ou a persoa xuridica que actie pola sUa conta en virtude de contrato
administrativo sera o responsable da execucién das obras autorizadas por Portos de Galicia.

Para a execucion das acometidas solicitadas por particulares debera achegar o formulario
descritivo da actuacién, que podera aglutinar varias acometidas a realizar sobre a mesma rede.

b. As canalizaciéns executaranse de acordo as directrices indicadas por Portos de Galicia
e se repordn cos pavimentos anteriores no seu defecto ou segundo o indicado en cada
autorizacion particular de obra, en funcién da tipoloxia do pavimento/s existente/s.

C. Se a execucidon da actuacion se fai por empresa privada en virtude de contrato
administrativo depositard esta aval polo importe da actuacién. Admitirase a formalizacién dun
Unico aval, con importe suficiente, que avale todas aquelas actuacién executadas o amparo do
presente convenio, que non serd inferior o 5% do importe da suma das actuaciéns que se
poidan executar de xeito concorrente. A estes efectos o importe das obras sera o orzamento
de contrata co IVE incluido.

d. En ningln caso podera ser executada a acometida por un particular.

8. CIRCUNSTANCIAS EXTRAORDINARIAS: Se por circunstancias extraordinarias Portos de
Galicia considerase necesarias actuaciéns sobre as redes de servicios ou 0s propios servicios,
reclamard ao Concello a adopcién de medidas urxentes. Se estas non foran tomadas en prazo
razoable, en todo caso superior a 10 dias, podera Portos de Galicia executalas por si mesmo
e reclamar ao Concello os gastos incorridos.

9. LEGALIZACION DA REDE E AUTORIZACIONS: Portos de Galicia en virtude de este
convenio e a partir da suda firma legaliza as redes e instalaciéns obxecto do mesmo no
concernente a ocupacion de dominio publico portuario. A vixencia e respecto das clausulas
deste convenio habilitan ao Concello para a xestion ordinaria das instalaciéns en chan
portuario sen perxuizo da necesidade de comunicacién das tarefas ordinarias e a autorizacién
portuaria para as que impliquen obras ou modificaciéns asi coma as que poidan supofier
interferencias para a operativa portuaria. Portos de Galicia comprométese a dar preferencia
as necesidades de servicio das redes e dar resposta no prazo inferior a 2 meses das solicitudes
presentadas polo Concello, a contar dende que se produza o acordo da comisién de
seguimento do convenio.

Condicidéns particulares:

REDE DE SANEAMENTO:

S1. PARAMETROS DE ENTRADA: O Concello garantirad que os caudais incorporados & rede de
saneamento cumpran cos parametros establecidos na lexislacién de augas e vertidos.

S2. PARAMETROS DE VERQUIDO E PUNTO DE VERQUIDO: O Concello garantird que os caudais
verquido as augas cumpran cos parametros establecidos na lexislacién de augas e verquidos.
Os puntos de verquido estardn localizados e debidamente legalizados ante o organismo de
conca competente.

S3. ATENCION A VERQUIDOS: O Concello respondera cos seus medios e & maior brevidade ante
calquera verquido que se produza con orixe a sua rede.

REDE DE ABASTECEMENTO:

A1. CAUDAIS E CONDICIONS SANITARIAS: O Concello garantira que os caudais suministrados
cumpren cos parametros establecidos na lexislacién de augas e sanitaria. En particular vixiara
as condicéns sanitarias dos puntos de captacién empregados.

ENTIDADE PUBLICA EMPRESARIAL PORTOS DE GALICIA
Servizos Centrais

Praza de Europa 5A - 6° Planta

15707 Santiago de Compostela (A Corufia)
T. 881950 095 - F. 981545 324
www.portosdegalicia.gal


http://www.portosdegalicia.gal/
https://sede.xunta.gal/cve?idcve=s3GpD5lcwtR2

Verificacion: https:/sede.xunta.gal/cve

CVE: s3GpD5IcwtR2

=
=
4]
=

A2. REPARACION DE FUGAS: O Concello respondera cos seus medios e & maior brevidade ante
calquera fuga que poida comprometer o suministro dos usuarios ou a operativa portuaria.

INSTALACIONS E EDIFICACIONS AUXILIARES

E1. SEGURIDADE INDUSTRIAL: O Concello garantira a seguridade das instalacions que sexan
obxecto deste convenio.

E2. INSPECCIONS PERIODICAS: O Concello garantird o mantemento correcto e a legalizacién
industrial periédica dos elementos singulares das instalaciéns ao servicio deste convenio.

E3. ASPECTO EXTERNO E INTEGRACION CO ENTORNO: O Concello garantira a integracién
paisaxistica das instalaciéns e Portos de Galicia poderd establecer criterios estéticos sobre as
fachadas, cubertas e demais elementos visibles das instalaciéns e edificacions que dean
servicio ao presente convenio. O Concello serd responsable de levalas a cabo.

MANTEMENTO VIARIO E DO ENTORNO DO MESMO

O1. No que respecta 6s elementos, non estritamente portuarios e que, polo tanto,
corresponderia manter e conservar 6 Concello de Fisterra, estdmonos a referir a:

o Elementos de urbanizacion e mobiliario urbano sito no ambito de actuacién do
convenio: barandas, bancos, luminarias, papeleiras, bolardos, esculturas, etc
Pavimentos e explanadas, e os seus complementos: arquetas, reixifas, etc
Xardineria, plantas, e outros elementos vexetais
Redes de servizos municipais: abastecemento, saneamento (incluindo as suas
instalacions, tales como tanques de tormentas, bombeos, etc.),, pluviais e
eléctricas: e telecomunicaciéns incluindo tanto a conservacidon e mantemento
das citadas lifas coma os consumos eléctricos ou de auga que, de se-lo caso, se
produzan a demanda municipal.

- Auxilio e cooperacién na regulacion de trafico nos viais portuarios abertos a uso xeral
comun urbano e recollida de residuos.
CUARTA. COMISION DE SEGUIMENTO. -

Dentro do prazo de quince dias, a contar dende a data de asinamento deste convenio, crearase
unha Comisién Mixta de seguimento e control da execucién do convenio, que resolverd as
controversias que puideran xurdir.

Serdan funcidn desta comision:

e Impulsar e avaliar o cumprimento do presente convenio naqueles aspectos técnicos
obxecto deste, propofiendo aquelas actuaciédn que se consideren precisas.
e Propoier a partes a resolucién das posibles controversias que puderan xurdir na
aplicacién do presente convenio.
Esta comisidn reunirase as veces que se estimen oportunas para o cumprimento do presente
convenio.

A Comisién de Seguimento estara integrada por unha Presidencia que recaerd na Presidenta
do Ente Publico Portos de Galicia ou persoa na que delegue, e por catro vocais, dous nomeados
polo Concello de Fisterra e outros dous polo Ente Publico Portos de Galicia.

A este respecto, 0 nomeamento de portos de Galicia recae no Xefe de Zona Centro e no Xefe
da Area de Infraestruturas, Medio Ambiente e Seguridade.

QUINTA. INEXISTENCIA DE RELACION CONTRACTUAL

Este Convenio non sup6n asociacidn algunha ou dependencia entre o persoal dependente das
partes asinantes, que actuardn de xeito absolutamente independente e auténomo, sendo
obriga especifica e exclusiva de cada una delas cumprir con cantas obrigas legais que como
empregadores lle correspondan no desenvolvemento da sua actividade ao abeiro deste
convenio. Deste xeito, a subscricion do presente convenio non comportara relacion laboral,
contractual ou de calquera outro tipo entre as partes asinantes deste convenio e os
profesionais e empresas que por conta das partes asinantes desenvolvan as actividades
obxecto deste convenio; de tal xeito que non se lle podera esixir responsabilidade algunha
directa, indirecta ou subsidiariamente polos actos ou feitos acaecidos no desenvolvemento do
mesmo.

SEXTA. RESPONSABILIDADE FRONTE A TERCEIROS

1.-Habida conta dos riscos que se podan derivar na utilizacién das instalacién para o fin a que
estean destinadas, serd responsabilidade do Concello de Fisterra responder dos danos que se
deriven a terceiros polo cumprimento defectuoso das obrigas que asumen por medio deste
convenio.

2.- A responsabilidade aqui establecida se establece nos termos do artigo 33 da Lei 40/2015,
do 2 de outubro, de Réxime Xuridico do sector Publico, e a competencia para instruir o
expediente de reclamacion patrimonial, corresponderalle a Portos de Galicia.

SETIMA. PUBLICIDADE

En canto & publicidade, procederase de conformidade co mandato da Lei 1/2016 do 18 de
xaneiro, de transparencia e bo goberno, no Decreto 126/2006, do 20 de xullo, polo que se
regula o Rexistro de Convenios da Xunta de Galicia e no Decreto 132/2006 do 27 de xullo, de
creacion dos rexistros de axudas, subvencidns e convenios e de sancions da Xunta de Galicia.

Asi mesmo, conforme a instrucion cuarta a) da Circular n°®11/2016 do 15 de febreiro de 2016,
da Comisidn interdepartamental de informacién e aclaracién pola que se ditan instruciéns en
materia de convenios para a aplicacién da Lei 1/2026 de 18 de xaneiro de 2016, de transparencia
e bo goberno os asinantes do convenio manifestan o seu consentimento e autorizacién para
que os datos persoais que conten no convenio e mailo resto de especificaciéns contidas no
mesmo, podan ser publicados no Portal da Transparencia e Goberno Aberto.

En virtude co disposto no pardgrafo anterior o Concello de Fisterra e Portos de Galicia
consenten expresamente a inclusién e publicidade no devandito rexistro do convenio.

OITAVA. -CAUSAS DE RESOLUCION.

As dubidas que se presenten na sua interpretacion, en caso de discrepancias, seran resaltas,
visto o informe da Comisién de Seguimento, pola Presidencia de Portas de Galicia, pofiendo
fin & via administrativa.

Seran causas de extincion do convenio:

e O non cumprimento do seu obxecto.
e Ainviabilidade da realizacién das actuaciéns descritas neste convenio por causas non
imputables as partes.
e A denuncia por causas de interese publico a instancia de calquera das partes.
e O transcurso do prazo de vixencia do convenio sen acordarse a prérroga do mesmo.
e O acordo unanime de todos os asinantes.
e O incumprimento das obrigaciéns e compromisos asumidos por parte dalgun dos
asinantes.
A este efecto o incumprimento poderd ser de caracter total ou parcial de calquera das
cldusulas do convenio. Entenderase por incumprimento parcial aquel que implica en maior ou
menor grado a non consecucién dos fins propios do convenio ou impidan de xeito directo ou
indirecto as actuacion previstas nel.

Neste caso, calquera das partes poderd notificar & parte incumpridora un requirimento para
que cumpra nun determinado prazo coas obrigaciéns ou compromisos que se consideran
incumpridos. Este requirimento serd comunicado ao responsable do mecanismo de
seguimento, vixilancia e control da execucién do convenio e &s demais partes asinantes. Se
transcorrido o prazo indicado no requirimento persistise o incumprimento, a parte que o
dirixiu notificara as partes asinantes a concorrencia da causa de resolucién e entenderase
resolto o convenio. A resolucion do convenio por esta causa poderd levar a indemnizacién dos
prexuizos causados, estes prexuizos tasaranse contraditoriamente polas partes.

e Por decisién xudicial declaratoria da nulidade do convenio.
e Por calquera outra causa distinta das anteriores prevista no convenio ou neutras leis.
Cada unha das situaciéns descritas por si soa é causa suficiente da resolucién do convenio.

No caso de extincién anticipada, por algunha das causas anteriores, e respecto as actuaciéns
en curso, a liquidacién deste convenio axustarase é que segue:

Remataranse as accions e expedientes administrativos e xa iniciadas que ainda estean sen
rematar.

Sen prexuizo do anterior, o convenio, de acordo co art. 51 da Lei 40/2015 extinguirase polo
cumprimento das actuacién que constitien o seu obxecto ou por incorrer en causa de
resolucion.

NOVENA. NATUREZA E REXIME XURIDICO

O presente convenio ten caracter administrativo e o desenvolvemento dos seus compromisos,
obrigas e demais actuacidns rexeranse polo establecido nas suas clausulas, polas normas do
artigo 57.5 da Lei 6/2017, do 12 de decembro, de portos de Galicia e demais normativa
portuaria, pola Lei 40/2015, do 1 de outubro, de Réxime xuridico do Sector Publico e demais
normas de dereito administrativo, e no seu defecto polas normas do ordenamento civil.

O convenio esta excluido da Lei 9/2017, de 8 de novembro, de Contratos do Sector Publico, sen
prexuizo da aplicacién dos principios e criterios desta Lei 6/2017 para resolver as dubidas e
lagoas que puideran presentarse, consonte o establecido no seu artigo 4.

O desenvolvemento dos seus compromisos, obrigas e demais actuaciéns contidas no presente
convenio rexeranse polo establecido nas suas clausulas.

DECIMA. VIXENCIA DO CONVENIO. -

O artigo 49. h) da Lei 40/2015, do 1 de outubro de Réxime Xuridico do Sector Publico, establece
a duracién maxima dos acordos en catro anos, agds que normativamente prevéxase un prazo
superior. Este fundamento normativo, para o prazo superior deste acordo, esta constituido
polo artigo 57.5 da Lei sectorial 6/2017, do 12 de decembro, de Portos de Galicia, que ampara
este tipo de acordo de ocupacién de dominio portuario autonémico, durante o tempo que sexa
preciso. Neste caso dado o obxecto e finalidade do acordo e por tratarse de uso de zona
portuaria por un 6rgano da Administracién Local a duracién do acordo sera de 15 anos, tendo
en conta os efectos no tempo das relaciéns xuridicas dimanantes do acordo. O acordo entrara
en vigor o dia seguinte ao da sua firma, estendendo a sua vixencia por un periodo de 15 anos,
e podera prorrogarse por acordo expreso das partes.

En todo caso, considerando un prazo necesario para que o Concello obtefia a utilidade das
inversions de acondicionamento da zona portuaria afectada, unha vez transcorridos dous
anos, Portos de Galicia podera desistir do convenio deixandoo sen efecto, cun preaviso de
catro meses de antelacién

No caso de extincién anticipada por causa de incumprimento dalgunha das partes, estarase ao
previsto na clausula oitava.

Esta vixencia se computara desde a data de sinatura pola ultima parte en realizala.
UNDECIMA.- MODIFICACION DO CONVENIO.

As modificaciéns formalizaranse mediante addenda a este convenio cos mesmos requisitos e
condiciéns que para a aprobacién do convenio.

DUODECIMA.- TAXAS.

O Concello liquidard aos seus usuarios non portuarios as taxas admitidas nas suas ordenanzas.
Pola sua parte, o propio concello, no seu caso, podera estar exento de taxas segundo o
establecido no pardgrafo j 2° do artigo 40 da lei de 9 de decembro de taxas, prezos e exaccioéns
reguladoras, que indica que as corporacions locais, cando se trate de actividades encadradas
entre as suas finalidades publicas e estas non sexan obxeto de explotacién econémica estaran
exentos de pago.

O PRESIDENTE DO A ALCALDESA-PRESIDENTA
ENTE PUBLICO PORTOS DE GALICIA DO CONCELLO DE O FISTERRA
Jose Antonio Alvarez Vidal Aurea Dominguez Sisto

